
«Հայաստանի Հանրապետության կառավարության 2014 թվականի հուլիսի  3-ի    N 712-Ն որոշման մեջ փոփոխություն կատարելու մասին» ՀՀ կառավարության որոշման նախագծի 

1. Ընթացիկ իրավիճակը և ակտի ընդունման անհրաժեշտությունը․
  ՀՀ կառավարության 2014 թվականի հուլիսի 3-ի «Զինված ուժերում, ազգային անվտանգության, ոստիկանության մարմիններում, պետական պահպանության, արտաքին հետախուզության, քրեակատարողական և փրկարար ծառայություններում ծառայության առանձնահատկություններով պայմանավորված հավելումների տրամադրման դեպքերը, դրանց վճարման չափերը և կարգը սահմանելու մասին» N 712-Ն որոշմամբ (այսուհետ՝ որոշում) ՀՀ ՆԳՆ ոստիկանության զորքերի արտաքին ծառայություն իրականացնող զինծառայողների համար սահմանված է ամսական հավելում՝ յուրաքանչյուրին 20․000 դրամի չափով։ 
«Ոստիկանության զորքերի մասին» ՀՀ օրենքով ոստիկանության զորքերի զինծառայողների՝ հասարակական կարգի պահպանության և հասարակական անվտանգության ապահովման, հատուկ և կարևորագույն օբյեկտների պահպանման ու հատուկ բեռների տեղափոխման անվտանգության ապահովման, ինչպես նաև ռազմական և արտակարգ դրության իրավական ռեժիմի ապահովման, Հայաստանի Հանրապետության պաշտպանության (3-րդ հոդված), զանգվածային անկարգությունների կանխման և խափանման (14-րդ հոդված) գործընթացներին ներգրավվածությամբ պայմանավորված անհրաժեշտություն է առաջացել որոշմամբ սահմանված վերոնշյալ հավելման չափը ավելացնել 50․000 դրամով։ 
Որոշման նախագծի ընդունման անհրաժեշտությունը պայմանավորված է հասարակական կարգի պահպանության և հասարակական անվտանգության ապահովման (արտաքին ծառայության) բնագավառում ներգրավված զինծառայողներին հավելումների վճարման հավասար պայմաններ ապահովելու հանգամանքով։ 

2. Կարգավորման նպատակը եւ բնույթը.
Որոշման նախագծով նախատեսվում է ՀՀ ՆԳՆ ոստիկանության զորքերի արտաքին ծառայություն իրականացնող զինծառայողների համար 20.000 – ական դրամի փոխարեն սահմանել 70․000 - ական դրամ ամսական հավելում։

Օրինակներ`  
Ոստիկանության զորքերի սպայական կազմի 15-20 տարի զինծառայության ստաժով.
- գնդի կազմում գումարտակի վաշտի հրամանատարի ամսական վարձատրության չափը, ներառյալ նախագծով առաջարկվող 70․000 դրամ հավելումը, կազմում է 384․776 դրամ,
- հատուկ նշանակության գումարտակի դասակի հրամանատարի ամսական վարձատրության չափը նույն հաշվարկով կազմում է 349․109 դրամ։
Ոստիկանության Երևան քաղաքի վարչության հատուկ նշանակության գումարտակի 15-20 տարի զինծառայության ստաժով. 
- վաշտի հրամանատարի ամսական վարձատրության չափը կազմում է 404․423 դրամ,
- դասակի հրամանատարի ամսական վարձատրության չափը՝ 330․007 դրամ։  
Որոշման նախագծով առաջարկվող հավելումների հաստատման դեպքում վերը նշված ոստիկանության զորքերի արտաքին ծառայություն իրականացնող զինծառայողների ամսական վարձատրության չափերը կավելանան 50.000 - ական դրամով:

3. Կապը ռազմավարական փաստաթղթերի հետ. 
Որոշման նախագծի ընդունումը համահունչ է ՀՀ կառավարության 2021-2026թթ․-ի ծրագրով Ոստիկանությունում ծառայության գրավչությունը բարձրացնելու նպատակով ոստիկանության ծառայողների վարձատրության հարցը համակողմանիորեն վերանայելու, հեռանկարում դրանց տարբերակվող չափերը հավասարակշռելու, ոստիկանության ծառայողների համար սոցիալական ապահովության լրացուցիչ երաշխիքների սահմանման հարցը քննարկելու վերաբերյալ դրույթներին:

4. Նախագծի մշակման գործընթացում ներգրավված ինստիտուտները և անձինք.
ՀՀ ներքին գործերի նախարարություն։
5. Լրացուցիչ ֆինանսական միջոցների անհրաժեշտության և պետական բյուջեի եկամուտների և ծախսերի սպասվելիք փոփոխությունների մասին․
«Հայաստանի Հանրապետության կառավարության 2014 թվականի հուլիսի  3-ի N 712-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
6. Ակնկալվող արդյունքը.
Որոշման նախագծի ընդունմամբ կապահովվի հասարակական կարգի պահպանության և հասարակական անվտանգության ապահովման բնագավառում արտաքին ծառայության մեջ ներգրավված ՀՀ ՆԳՆ ոստիկանության ծառայողների վարձատրության հավասար պայմաններ: 
Որոշման նախագծի 2-րդ կետով նախագծին հետադարձ ուժ տալը պայմանավորված է այն հանգամանքով, որ վերոնշյալ ծառայողները ծառայությունն իրականացնում են 2024թ․ հունվարի 1-ից։     
[bookmark: _GoBack]
ՀՀ ներքին գործերի նախարարություն










